
       
2021 =улхи сентябр.н 29-м.ш.?             «+,НТЕР/ ЯЛАВ,»                                                                      3 стр?                                        

П.ч.к тата вётам предпринимательство

«Пулёшу мел.семпе усё курмалла»
Сентябрĕн 24-мĕшĕн-

че районта «Мой бизнес» 
ятпа предпринимательсен 
форумĕ иртрĕ.  Унăн ĕçне 
Чăваш Республикин эконо-
мика аталанăвĕн министрĕн 
çумĕ Денис Спирин, район 
администрацийĕн пуçлăхĕн 
çумĕ – финанс пайĕн ертÿçи 
Рената Ананьева,  «АПМБ»  
АНО МКК ĕç тăвакан ертÿçи 
Татьяна Макаркина, районти 
предпринимательсем тата 
ыттисем хутшăнчĕç. Форума 
Денис Спирин уçрĕ тата ерт-
се пычĕ. 

Тĕп калаçу предпринима-
тельство субъекчĕсем валли 
патшалăх шайĕнче тĕрлĕ пулă-
шу мелĕ уйăрни  пирки пулчĕ, 
вĕсем çинче министерство ĕç-
ченĕ тĕплĕн чарăнчĕ. Вăл ка-
ланă тăрăх,  предприниматель-
сене тĕрев парассипе «Мой 
бизнес» центр анлăн ĕçлесе 
пырать. Ăна «Малое и среднее 
предпринимательство и под-
держка индивидуальной пред-
принимательской инициативы» 
наци проекчĕ шайĕнче уçнă. 
Çĕнĕ бизнес регистрацилесси-
пе тата ку тĕлĕшри ытти услуга 
илессипе «пĕр чÿрече» мелĕпе 
ĕçлеççĕ. 

«Мой бизнес» центр  пред-
принимательствăна пулăшу уй-
ăрас инфраструктурăн пĕрлехи 
площадки пулса тăрать. Унта 
пĕр харăсах ку тĕлĕшри тĕрлĕ 
специалист ĕçлет: регионти 
гаранти фончĕ, микрофинанс 
фончĕ тата ытти  центр. Наци 
проекчĕ предприниматель-
ствăн кирек хăш тапхăрĕнче 
– шухăш çуралнинчен пуçласа  
экспорт шайне тухичченех –     
финанс, пурлăхпа вĕренÿ тата 
ытти енĕпе  пулăшма хатĕр. 
Çăмăллăхлă кредитпа усă кур-
ни, патшалăх гарантийĕпе ми-
крозайм  илни, оборудование 
лизингпа туянни, промышлен-
ноç паркĕн е технопаркăн рези-
денчĕ пулни пуçаруллă çынна 
çул уçса пымалла. 

 Тĕслĕхрен, çĕнĕ оборудо-
вани туянса тăкакланнине 
саплаштарни – предприни-
мательшĕн питех те пысăк 
пулăшу. Çак субсидие тивĕçес 
текен субъект  регистрацилен-
нĕ пулмалла, хамăр регионта 
хăйĕн ĕçне тавар туса кăла-
рас производствăра  туса пы-
малла е çак сфера услугипе 
тивĕçтермелле.  Кăçал  çакăн 
йышши пулăшу валли  август 
уйăхĕнче пĕрремĕш тапхăрпа 

республикăра  23,3 миллион 
тенкĕ уйăрнă. 

Çавăн пекех республика 
представителĕ форума хут-
шăнакан предпринимательсе-
не  туризм, экокану  сферăсем-
пе те ытларах ĕçлеме сĕнчĕ. 
«Женское предприниматель-
ство», «Серебрянный бизнес»  
программăсем те пуçарулли-
семшĕн ăнăçлине пĕлтерчĕ. 

Октябрĕн 18-мĕшĕнче биз-
нес центрĕнче предприни-
матель пулас текенсем тата 
çак ĕçе тытăннисем валли те 
«Азбука предприниматель-
ства»  вĕренÿ курсĕ тÿлевсĕр 
иртет. Унта хутшăнас текен-
сен маларах центр сайтĕнче 
регистрациленмелле. Тухса 
калаçакансем татах та пулчĕç, 
предпринимательсем тĕрлĕ 
çĕнĕлĕх пĕлме пултарчĕç. 

Калаçусем хыççăн форума 
хутшăнакансем  предприяти-
сене çитсе курчĕç. Районта 
ăнăçлă ĕçлесе пыракан субъ-
ект сахал мар. Муркашра вы-
рнаçнă Дмитрий Кондратьев 
предприниматель сĕтел-пукан 
производствинче тăрăшать, 
вĕсене кунта саккаспа тăваççĕ. 
Турци, Итали, Австри производ-
ствисен фурнитурсемпе усă ку-

раççĕ. Çĕнĕ ĕç вырăнĕсем йĕр-
келенĕ, малтанхи вăхăтра 4 ĕç 
вырăнĕ пулнă пулсан, каярах  
10-на çитмелле. 

Ĕçлĕ çул çÿрев Мăн Сĕнтĕре 
илсе çитерчĕ. Унта  вырнаçнă 
«Алпроф» чикĕллĕ яваплăхлă 
обществăна халĕ чылай çĕрте 
пĕлеççĕ. Ăна Алексей Семенов 
ертсе пырать.  «Алпроф» пред-
прияти пиçĕхнĕ тĕрлĕ йышши 
кантăк, пиçĕхтернĕ кантăкран 
кантăк пакет туса кăларасси-
пе ĕçлет. Эрешленĕ, энерги 
перекетлеме май паракан, 
тĕрлĕ сийлĕ тата формăллă 
кантăк хатĕрлеме саккас па-
ракан йышлă. Производство 
калăпăшĕ пысăкран ĕç шавĕ 
кунта пачах та чарăнмасть.

Предприятирен тухнă пĕтĕм 
продукци пахалăх сертифи-
катне тивĕçтерет. Унти хатĕр 
продукцие Раççей регионĕсе-
не ăсатаççĕ, хамăр регионти 
организацисемпе предприяти 
тачă çыхăнура ĕçлет.  Иртнĕ 
çулта предприяти 32 миллион 
тенкĕлĕх оборудовани туянса 
вырнаçтарнă. Кăçал производ-
ствăна  20 миллион тенкĕлĕх 
модернизацилени  те  тухăçлă 
ĕçлессине шантарать.     

Р. ИЛЛАРИОНОВА. 

Пушар хёрушсёрлёх.

Сив.сем 
=ывхара==.

Вуншар, çĕршер çул ăруран ăрăва 
пухнă пурлăх самантрах кĕлленни – ки-
рек камшăн та чăтма çук йывăр хуйхă. 
Вăл каламасăрах паллă. Çакна ăнла-
наканăн сыхлану та тивĕçлĕ шайра 
пулмалла. Анчах районта тухакан пу-
шарсен сăлтавĕсене тишкерсен çын-
сем асăрханулăха малти вырăна хуни 
курăнмасть.

1994 çулхи декабрĕн 21-мĕшĕнченпе 
Раççейре «Пушар хăрушсăрлăхĕ çин-
чен» Федераци саккунĕ ĕçлет. Вăл 
тата ытти нормативлă акт ыйтнипе 
район территорийĕнче пушар хăруш-
сăрлăхĕпе лару-тăрăва çирĕплетесси 
кун йĕркинчен самантлăха та тухмасть. 
Çак тимлĕх районти экономика объ-
екчĕсемпе пурăнмалли çурт-йĕре 2021 
– 2022 çулсенчи кĕрхи – хĕллехи та-
пхăрта вут-кăвартан хÿтĕлессипе пĕл-
терĕшлĕ вырăнта пулмалла.

2021 çулăн 9 уйăхĕ хыçа юлса пынă 
май çак вăхăтра район территорийĕнче 
пулнă пушарсене те пĕтĕмлетме пу-
лать. Тĕрлĕрен асăрханусăрлăха пула 
Муркаш енре пĕлтĕр асăннă вăхăтра 50 
пушар алхаснăччĕ пулсан, кăçал инкек-
сен хисепĕ 38-па танлашрĕ. Çулăмра 
миллионшар  тенкĕлĕх пурлăх кĕл-
леннипе пĕрлех 3 çын пурнăçĕ вăхăт-
сăр татăлчĕ, пĕр çын пиçсе кайнипе 
больницăна лекрĕ (пĕлтĕр – 0 тата 2). 
Çак пĕтĕмлетÿ ирĕке кайнă «хĕрлĕ ав-
тан» хăрушлăхне кашниншĕнех туллин 
кăтартать тесе шутлатăп.

Кунта сентябрĕн 18-мĕшĕнче пулнă 
тĕслĕхпе паллаштарам. Юнкăри пурăн-
малли çуртра тухнă пушарăн сăлтавĕ – 
электрохуçалăх юсавсăр пулни. Пушар 
сăлтавĕсем пирки калаçнă май хĕл 
умĕн çынсене килти электрохуçалăх 
тата кăмакасемпе мăрьесен юсавлăхĕ 
çине тимлĕх уйăрмалли пирки çирĕ-
плетсе калатăп.  

Пушар хăрушсăрлăхĕпе çирĕплетнĕ 
правилăсем пур. Вĕсемпе килĕшÿл-
лĕн эпир районта çулленех  экономика 
объекчĕсене, энергетика системисене, 
пурăнмалли çурт-йĕре кĕркуннехи тата 
хĕллехи тапхăра хатĕрленине тĕрĕслет-
пĕр.  Кунта пушар профилактики те тĕп 
вырăнта тăрать. Районта пушар ту-
хаслăхпа тата вăл кÿрекен тăкакпа ла-
ру-тăру çивĕч пулнăран кĕрхи – хĕллехи 
тапхăрта хамăр пурлăха вут-кăвартан 
хÿтĕлесси кашни çыншăн пĕлтерĕшлĕ 
ĕç пулса тăмалла. 

Вут-кăвар тухнине тишкерсе пыни 
çакна кăтартать. Сивĕ тапхăр çитнĕ 
май пурăнмалли пÿрт-çурта ăшăтмалли 
приборсемпе-агрегатсемпе усă курса 
ăшăтма пуçланăран вĕсенчен пушар 
тухасси ÿсет. 

Çынсем кил-çурта хутса ăшăтма 
пуçларĕç те ĕнтĕ. Çак вăхăт çитнĕ май 
ял çыннисен кăмакасем çине тимлĕрех 
пăхмалла, электрохуçалăха, ăшă пара-
кан установкăсене шартлама сивĕсем 
çитиччен тĕплĕ пăхса тухса хакламал-
ла. Вырăнсене пушар сÿнтермелли 
пирвайхи хатĕрсемпе комплектламал-
ла, ял тăрăхĕсен хĕл сиввинче пушар 
машинисем шыв илме пултарма юхан 
шывсемпе пĕвесем патне чăрмавсăр 
пырассине паянах пăхмалла. 

Ял тăрăхĕсен администрацийĕсен-
че ĕçлекенсен депутатсен вырăнти  
Пухăвĕсен депутачĕсемпе пĕрле пулса 
ялсенчи ăнăçлă мар, нумай ачаллă çе-
мьесене, эрех-сăрапа туслă çынсене, 
пĕччен пурăнакан ватăсемпе инвалид-
сене шута илмелле. Вырăнсенчи пу-
шар хăрушсăрлăхĕшĕн яваплă çынсен 
шăпах çавсен кил-çурчĕсенче  пушар 
хăрушсăрлăх правилисене епле пăхăн-
нине тĕрĕслесе тухмалла. 

Пушар хăрушсăрлăх правилисене 
çынсен куççулĕпе çырнă. Апла пулсан 
пурин те вĕсене çирĕп пăхăнмалла.

А. СОРОКИН, 
патшалăх пушар надзорĕн 
районти уйрăмĕн пуçлăхĕ. 

Ыйту _ хурав

«Гараж амнистий.н» чиккисем пур
«Гараж амнистийĕ» ĕçленине пăх-

масăрах автомашинăпа çыхăннă куçман 
пурлăха çăмăллатнă йĕркепе харпăр-
лăха куçарасси пур гаража та пырса 
тивмест, теççĕ. Çавăнпа мĕнле гараж-
сем тĕлĕшпе «амнисти» вăйсăр пулни-
не тĕплĕнрех каласа пама май çук-ш?» 

А. ПАВЛОВ.
Ильинка ял тăрăхĕ.

Вулавçă ыйтăвĕ çине Чăваш Респу-
бликин Росреестр Управленийĕн право 
ыйтăвĕсемпе тивĕçтерекен пай пуçлăхĕ 
Татьяна ЗАХАРОВА хуравлать:

«Паян çĕршывра куçман пурлăха ин-
вентаризацилессипе калăпăшлă ĕçсем 

пыраççĕ. «Гараж амнистине» те çак ĕçе 
çăмăллăхсем кĕртес тĕллевпе хатĕрленĕ. 
Анчах кунта  хăйĕн чиккисем пур. Çапла 
вара «гараж амнистийĕ» паян çак объект-
сене пырса тивмест:

– пурăнмали çурт-йĕр, сад çурчĕн стро-
ительстви тĕлĕшпе пулăшу объекчĕ пек е 
производство, промышленность тата ком-
мерциллĕ пĕлтерĕшпе предприниматель-
ство ĕçĕ-хĕлĕ пурнăçлама усă курнă чух;

– çĕр айĕнчи гаражсем;
– нумай хваттерлĕ çуртсенче тата ком-

мерци объекчĕсенче вырнаçнă гаражсем;
– 2004 çулхи декабрĕн 30-мĕшĕнче вăя 

кĕнĕ 214-мĕш номерлĕ «Об участии в до-
левом строительстве многоквартирных 

домов и иных объектов недвижимости и о 
внесении изменений в некоторые законо-
дательные акты Российской Федерации» 
Федераци саккунĕпе килĕшсе тăракан га-
ражсем;

– пĕлсе тăрсах ют участокра харпăр хăй 
тĕллĕн тунă гаражсем;

– суд сÿтмелле тесе йышăннă харпăр хăй 
тĕллĕн тунă гаражсем;

– гараж кооперативĕсен тулашĕнче выр-
наçтарнă капиталлă мар тата хĕçтимĕртен 
тунă гаражсем;

– 2004 çулхи декабрĕн 30-мĕшĕ хыççăн 
тунă гаражсем.

Çак тĕслĕхсенче гараж вырнаçнă çĕр 
участокне саккунлă тума май çук».

Выльёх тухтёр.пе кала=атпёр

Урни чир.н карантинне хупрёмёр
Урни чирĕ халĕ тупса 

палăртнă çĕнĕлĕх мар. Анчах 
унăн хăрушлăхĕ çынсенчен 
пысăк асрăханулăх ыйтать. 
Чăваш Республикинче юлашки 
çулсенче кăна урни чирне те-
миçе хутчен регистрацилерĕç. 
Вĕсенчен ытларахăшĕнче чир 
пуçаруçисем тилĕсем, хуçасăр 
йытăсемпе кушаксем пулни 
палăрчĕ. 

Хаçат вулакансем час-ча-
сах çапла ыйтаççĕ: «Мĕнпе 
çавнашкалах хăрушă-ха урни 
чирĕ?» Асăннă хăрушлăх пир-
ки выльăх тухтăрĕсем халăхпа 
тăтăшах ăнлантару ĕçĕ ирт-
тереççĕ пулин те, ку ыйту кун 
йĕркинчен тухмасть-ха.

Урни чирĕ – йывăррăн ир-
текен хăрушă инфекци. Вăл 
ирĕкре çÿрекен тискер чĕр 
чунсемпе пĕрлех килти хуш-
ма хуçалăхри е обществăлла 
секторти выльăх-чĕрлĕхе те, 
çынна та ерме пултарать. Çак 
чиртен инкубаци тапхăрĕнче 
çеç çăлăнса юлма май пулни 
унăн хăрушлăхĕ  пысăкки пир-

ки калать. Официаллă стати-
стикăран Раççейре юлашки 
çулсенче чĕр чунсем хушшин-
че урни чирĕ сарăлас хăруш-
лăх пĕртте чакман. 

Çут çанталăкра асăннă чире 
анлă сараканĕсем чи малтанах 
– тилĕсем тата енот  йытăсем. 
Анчах çакă ытти чĕр чун унпа 
чирлемест тенине пĕлтермест. 
Çавăнпа та çулсем çинче вилĕ 
выртакан тата сывă мар чĕр 
чуна асăрхасан вĕсене çынсен 
харпăр хăй тĕллĕн пуçтармалла 
мар. Ку вăл сирĕн сывлăхшăн 
питех те пысăк хăрушлăхпа 
çыхăннине ан манăр.

Ялта пурăнакансен килти 
йытăсемпе кушаксене вăхăтра 
регистрацилесе прививка 
тăвассине асра тытмалла. 
Районти выльăх чирĕсемпе 
кĕрешекен станци специа-
лисчĕсем йытă-кушаксемсĕр 
пуçне мăйракаллă шултра 
выльăхсене те, качака-сурăх-
семпе лашасене те çулленех 
урни чирĕнчен вакцинăлаççĕ. 
Çак ĕçе вăхăтра пурнăçлани 

хуçалăхри производствăна 
тивĕçлĕ шайра сыхласа хăвар-
ма май парать. 

Кăçалхи утă уйăхĕнче Ори-
нин ял тăрăхĕнче урни чирĕпе 
чирлĕ тилĕ тупса палăртрăмăр. 
Çапла вара кунти ялсене  ка-
рантина хупма тиврĕ. Иртнĕ 
кунсенче Чăваш Республикин 
Пуçлăхĕ Олег Николаев каран-
тин вăхăчĕ иртнине пĕлтерсе 
хушу кăларчĕ. 

Çу кунĕсенче урни чирĕпе 
чирлĕ тилĕ тупса палăртрăмăр 
тенĕрен. Паян ялсем тав-
рашĕнче çак хитре чĕр чуна 
час-часах тĕл пулма пулать. 
Çакă пуринчен те пысăк тим-
лĕх ыйтать. Усалланман тилĕ 
хăй тĕллĕнех алла пыни çав 
вăхăтра пурне те асăрхан-
малли çинчен калать. ÿкер-
чĕксенче патмар тилĕсене 
курма хăнăхнă çынсем çут 
çанталăкра хыткан тилĕсене 
тĕл пулма пултараççĕ. Ку вăл 
тилĕсемшĕн норма. Выçлăх 
хистенĕренех ĕнтĕ тилĕсем 
апат шыраса çынсем пурăна-

кан вырăнсене, ялсене çитме, 
апат-çимĕç каяшĕ патне пыма 
пултараççĕ. Вĕсем çынсенчен 
хăрамаççĕ.

Паян вăйра тăракан саккун-
семпе килĕшÿллĕн ялсем вы-
рнаçнă вырăнсенче тилĕсене 
тытма юрамасть. 

Енчен те çынсен сы-
влăхĕшĕн хăрушлăх тухса тăр-
сан, вĕсен йышне чакарассипе 
Чăваш Республикин Çут çан-
талăк министерстви е ял тата 
хула округĕн администрацийĕ 
чĕр чунсен хисепне чакарасси-
пе ĕçлеме пултарать.

Тискер чĕр чунсем хушшин-
че урни чирĕ ан сарăлтăр тесе 
вĕсем пурăнакан е пухăнакан 
вырăнсене тăтăшах çимелли 
брикетсен формипе çулталăк 
вĕçлениччен 900 доза вак-
цина хурса парăпăр. Çак ĕç 
тилĕсемпе енот евĕр йытăсем 
тĕлĕшпе пулса пырĕ. 

Л. БОЯРИНОВА, 
выльăх чирĕсемпе 

кĕрешекен районти станци 
пуçлăхĕн çумĕ.


